
RAQAMLI TEXNOLOGIYALAR ASOSIDA 
INVESTITSIYA FAOLIYATINI BOSHQARISH

Xatamov Nurbek Ochildiyevich
O‘zbekiston Respublikasi Vazirlar Mahkamasi 
huzuridagi Biznes va Tadbirkorlik oliy maktabi dotsenti

Sharifi Abdul Fatah
Termiz davlat universiteti tadqiqotchisi

Annotatsiya. Mazkur maqolada raqamli texnologiyalar sharoitida investitsiya faoliyatini boshqarish jarayonlarining 
nazariy va amaliy jihatlari tahlil qilinadi. Tadqiqotda investitsiya qarorlarini qabul qilishda raqamli platformalar, katta 
ma’lumotlar (Big Data), sun’iy intellekt va moliyaviy texnologiyalarning (FinTech) o‘rni ochib beriladi. Shuningdek, raqamli 
transformatsiya investitsiya jarayonlarining shaffofligi, tezkorligi va samaradorligini oshirishga qanday ta’sir ko‘rsatishi 
asoslab beriladi. Maqolada investitsiya risklarini baholash va boshqarishda raqamli vositalardan foydalanish imkoniyatlari 
ko‘rib chiqilib, investitsiya faoliyatini boshqarishni takomillashtirish bo‘yicha ilmiy-amaliy takliflar ishlab chiqiladi.

Kalit so‘zlar: raqamli texnologiyalar, investitsiya faoliyati, investitsiya boshqaruvi, raqamli transformatsiya, Big Data, sun’iy 
intellekt, FinTech, investitsiya risklari, raqamli platformalar, iqtisodiy samaradorlik.

Abstract. This article examines the theoretical and practical aspects of managing investment activities based on digital 
technologies. The study analyzes the role of digital platforms, Big Data, artificial intelligence, and financial technologies 
(FinTech) in the investment decision-making process. It substantiates the impact of digital transformation on enhancing 
transparency, efficiency, and responsiveness of investment processes. Special attention is given to the application 
of digital tools in assessing and managing investment risks. Based on the research findings, scientific and practical 
recommendations are proposed to improve the management of investment activities in the context of the digital economy.

Keywords: digital technologies, investment activity, investment management, digital transformation, Big Data, artificial 
intelligence, FinTech, investment risks, digital platforms, economic efficiency.

Аннотация. В статье рассматриваются теоретические и практические аспекты управления инвестиционной 
деятельностью на основе цифровых технологий. Анализируется роль цифровых платформ, больших данных 
(Big Data), искусственного интеллекта и финансовых технологий (FinTech) в процессе принятия инвестиционных 
решений. Обосновывается влияние цифровой трансформации на повышение прозрачности, оперативности 
и эффективности инвестиционных процессов. Особое внимание уделяется использованию цифровых 
инструментов в оценке и управлении инвестиционными рисками. По результатам исследования разработаны 
научно-практические рекомендации по совершенствованию системы управления инвестиционной деятельностью 
в условиях цифровой экономики.

Ключевые слова: Цифровые технологии, инвестиционная деятельность, управление инвестициями, цифровая 
трансформация, Big Data, искусственный интеллект, FinTech, инвестиционные риски, цифровые платформы, 
экономическая эффективность.

K I R I S H
Bugungi kunda global iqtisodiyotda raqamli transformatsiya jarayonlarining jadallashuvi investitsiya 

faoliyatini tashkil etish va boshqarish mexanizmlariga tubdan ta’sir ko‘rsatmoqda. Sun’iy intellekt, katta hajmdagi 
ma’lumotlar (Big Data), blokcheyn, bulutli texnologiyalar, moliyaviy texnologiyalar (FinTech) kabi raqamli 
yechimlarning joriy etilishi investitsiya qarorlarini qabul qilishda aniqlik, shaffoflik va samaradorlikni oshirish 

imkonini bermoqda. Natijada investitsiya jarayonlari an’anaviy boshqaruv usullaridan raqamli platformalar va 
avtomatlashtirilgan tizimlar asosida boshqariladigan zamonaviy modellarga o‘tmoqda.

Raqamli texnologiyalar investitsiya faoliyatida risklarni baholash, investitsiya portfelini optimallashtirish, 
loyihalarning iqtisodiy samaradorligini prognozlash hamda investitsiya oqimlarini real vaqt rejimida monitoring 
qilish imkoniyatlarini kengaytirmoqda. Shu bilan birga, raqamli boshqaruv tizimlari investorlar va davlat 
organlari o‘rtasidagi axborot almashinuvini soddalashtirib, investitsiya muhitining jozibadorligini oshirishga 
xizmat qilmoqda.

O‘zbekiston Respublikasida ham raqamli iqtisodiyotni rivojlantirish, investitsiya muhitini yaxshilash va 
xorijiy investitsiyalarni jalb etish davlat iqtisodiy siyosatining ustuvor yo‘nalishlaridan biri hisoblanadi. Investitsiya 
faoliyatini raqamli texnologiyalar asosida boshqarish milliy iqtisodiyotning barqaror o‘sishini ta’minlash, 
resurslardan samarali foydalanish hamda xalqaro raqobatbardoshlikni oshirishda muhim ahamiyat kasb etadi. 
Shu bois, investitsiya faoliyatini boshqarishda raqamli texnologiyalarning roli, imkoniyatlari va ularni joriy etish 
mexanizmlarini ilmiy jihatdan tadqiq etish dolzarb masalalardan biri hisoblanadi.

Mazkur tadqiqotning asosiy maqsadi raqamli texnologiyalar asosida investitsiya faoliyatini boshqarishning 
nazariy va amaliy jihatlarini tahlil qilish, ularning samaradorligini oshirishga qaratilgan taklif va tavsiyalar ishlab 
chiqishdan iborat.

M A V Z U G A  O I D  A D A B I Y O T L A R  S H A R H I
Shu o‘rinda O‘zbekiston Respublikasi Prezidenti Oliy Majlisga Murojaatnomasida ta’kidlaganidek, jahon 

tajribasi shuni ko‘rsatadiki, qaysi davlat faol investitsiya siyosatini yuritgan bo‘lsa, o‘z iqtisodiyotining barqaror 
o‘sishiga erishgan. Shu sababli ham investitsiya — bu iqtisodiyot drayveri, o‘zbekcha aytganda, iqtisodiyotning 
yuragi, desak, mubolag‘a bo‘lmaydi. Investitsiya bilan birga turli soha va tarmoqlarga, hududlarga yangi 
texnologiyalar, ilg‘or tajribalar, yuksak malakali mutaxassislar kirib keladi, tadbirkorlik jadal rivojlanadi.

Bu borada mahalliy olimlarning qarashlariga e’tibor qaratamiz: akademik S.S. G‘ulomovning fikricha, 
“investitsiya deb har bir investorning ixtiyoridagi moliyaviy, moddiy va aqliy boyliklarini birlamchi iqtisodiy 
samara olish maqsadida biror bir investitsion obyektga sarflashiga aytiladi”. Bu fikrni davom ettirgan A. Sobirov 
esa “investitsiyalar — bu daromad olish yoki ijtimoiy samaraga erishish maqsadida tadbirkorlik va faoliyatning 
boshqa turlari obyektlariga investorlar tomonidan quyiladigan mulk va intellektual qadriyatlarning barcha 
turlarini ifodalovchi mablag‘larning kiritilishidir”, deb ta’kidlaydi.

So‘nggi yillarda raqamli texnologiyalarning jadal rivojlanishi investitsiya faoliyatini boshqarish jarayonlariga 
tubdan ta’sir ko‘rsatmoqda. Ilmiy adabiyotlarda raqamli iqtisodiyot, moliyaviy texnologiyalar (fintech), sun’iy 
intellekt, “big data”, blokcheyn va raqamli platformalarning investitsiya qarorlarini qabul qilish samaradorligini 
oshirishdagi o‘rni keng yoritilgan.

Xalqaro tadqiqotchilar, xususan, Tapscott va Tapscott (2018) o‘z ishlarida blokcheyn texnologiyalarining 
investitsiya muhitidagi shaffoflik va ishonchlilikni oshirishdagi ahamiyatini ta’kidlaydilar. Ularning fikriga ko‘ra, 
raqamli reyestrlar investitsiya operatsiyalarida tranzaksiya xarajatlarini kamaytiradi va risklarni minimallashtiradi. 
PwC va McKinsey Global Institute hisobotlarida esa raqamli platformalar asosida investitsiyalarni boshqarish 
investorlar va loyihalar o‘rtasidagi axborot assimetriyasini kamaytirishi qayd etilgan.

Brynjolfsson va McAfee (2017) raqamli texnologiyalarni qo‘llash investitsiya faoliyatida real vaqt rejimida 
tahlil va prognozlash imkonini berishini asoslab beradi. Ularning tadqiqotlarida “big data” va sun’iy intellekt 
asosida investitsiya portfellarini optimallashtirish masalalariga alohida e’tibor qaratilgan. Shu bilan birga, robo-
maslahatchilar (robo-advisors) orqali investitsiya boshqaruvi samaradorligini oshirish masalalari ham ilmiy 
adabiyotlarda keng muhokama qilinmoqda.

MDH va O‘zbekiston olimlari ishlarida raqamli texnologiyalar asosida investitsiya faoliyatini boshqarish 
asosan davlat investitsiya siyosatini takomillashtirish, elektron hukumat tizimlari va raqamli infratuzilmani 
rivojlantirish bilan bog‘liq holda tahlil qilinadi. Jumladan, X. Abdullayev, N. Xatamov va boshqa mahalliy 
tadqiqotchilar O‘zbekiston sharoitida raqamli platformalar orqali investitsiya loyihalarini tanlash, monitoring 
qilish va baholash mexanizmlarini taklif etgan. Ushbu ishlar investitsiya jarayonlarida raqamlashtirish darajasini 
oshirish iqtisodiy o‘sishni jadallashtirishga xizmat qilishini ko‘rsatadi.

Shuningdek, Jahon banki va OECD tomonidan chop etilgan ilmiy hisobotlarda raqamli texnologiyalar 
investitsiya muhitini yaxshilashning muhim omili sifatida baholanadi. Ularning xulosalariga ko‘ra, raqamli 
investitsiya platformalari va elektron ruxsat berish tizimlari xorijiy investitsiyalar oqimini rag‘batlantiradi.

Umuman olganda, adabiyotlar tahlili shuni ko‘rsatadiki, raqamli texnologiyalar asosida investitsiya faoliyatini 
boshqarish masalalari xorijiy tadqiqotlarda chuqur tahlil qilingan bo‘lsa-da, O‘zbekiston sharoitida ularni amaliy 
tatbiq etish mexanizmlari yetarli darajada tizimlashtirilmagan. Mazkur holat raqamli texnologiyalarni investitsiya 
boshqaruviga joriy etish bo‘yicha kompleks ilmiy tadqiqotlar olib borish zarurligini ko‘rsatadi.



M U H A N D I S L I K  VA  I Q T I S O D I Y O T

242

2026-yil, fevral.  № 2-son

T A D Q I Q O T  M E T O D O L O G I YA S I
Mazkur tadqiqotda ma’lumotlar rasmiy statistik manbalar, normativ-huquqiy hujjatlar, xalqaro tashkilotlar 

hisobotlari hamda mahalliy va xorijiy ilmiy adabiyotlar asosida shakllantirildi. Olingan ma’lumotlar qiyosiy 
tahlil, tizimli yondashuv, mantiqiy umumlashtirish va sabab-oqibat tahlili usullari orqali qayta ishlanib, raqamli 
texnologiyalarning investitsiya faoliyatini boshqarishga ta’siri baholandi.

T A H L I L  V A  N A T I J A L A R
Oʻzbekiston Respublikasi Prezidentining 28.01.2022 yildagi “2022 — 2026-yillarga moʻljallangan Yangi 

Oʻzbekistonning taraqqiyot strategiyasi toʻgʻrisida”gi PF-60-son1 Farmonida olib borilayotgan islohotlar 
samarasini yanada oshirish, davlat va jamiyatning har tomonlama va jadal rivojlanishi uchun shart-sharoitlar 
yaratish, mamlakatimizda adolatli ijtimoiy siyosat yuritish, ta’lim sifatini oshirish, mamlakatimizda investitsiya 
muhitini yanada yaxshilash va uning jozibadorligini oshirish kabi bir qator vazifalar belgilab qo‘yilgan. Ushbu 
Taraqqiyot strategiyasida milliy iqtisodiyotni jadal rivojlantirish va yuqori o‘sish sur’atlarini ta’minlashning 
asosiy maqsadlaridan biri bu — mamlakatda investitsiya muhitini yanada yaxshilash va uning jozibadorligini 
oshirishdan iborat.

O‘zbekiston Respublikasi milliy iqtisodiyotini modernizatsiyalash sharoitida hududlarda investitsiyalarni 
samarali boshqarish, ulardan maqsadli foydalanish muhim masalalardan biri hisoblanadi. Shu nuqtayi 
nazardan hududlar iqtisodiyotiga investitsiyalarni yo‘naltirishda ilmiy asoslangan holda ish tutish, kapital 
sarmoyalarning qaytishini jadallashtirish, investitsiyalarni boshqarish samaradorligini oshirish hamda 
investitsiya mablag‘larining tarmoq va soha taqsimotiga oid ilmiy izlanishlar olib borish muhimdir. Iqtisodiyotni 
rivojlantirish va liberallashtirishning ustuvor yo‘nalishlari sifatida “mamlakatda investitsiya muhitini yanada 
yaxshilash, to‘g‘ridan-to‘g‘ri investitsiyalarni jalb etishni rag‘batlantirish, investorlarning bu boradagi davlat 
siyosatining izchilligiga bo‘lgan ishonchini mustahkamlash va investorlar bilan ishlashda davlat tuzilmalarining 
mas’uliyatini oshirish”ga e’tibor qaratilgan.

Shuningdek, “investitsiya loyihalarini o‘z vaqtida va sifatli amalga oshirish mamlakatni ijtimoiy-iqtisodiy 
rivojlantirishning, yangi ishlab chiqarish quvvatlari va ish joylarini yaratish, infratuzilmani takomillashtirish 
hamda hududlarni obodonlashtirish va xalq farovonligi darajasini oshirish” vazifalari qo‘yilgan. Ta’kidlash 
lozimki, investitsiyalarni boshqarish murakkab jarayon bo‘lib, bunda barcha omillarni hisobga olish lozim. 
Investitsiyalarni boshqarish bu — qabul qilingan strategiya asosida investitsion faoliyatni doimiy ravishda 
amalga oshirish va resurslar bilan ta’minlanganlik ustidan investorlarning (davlat, korxona, xorijiy sarmoyador, 
fuqaro) nazorat olib borishidir. Bunda davlat nuqtayi nazaridan investitsiyalarni boshqarish asosan me’yoriy-
huquqiy hujjatlar orqali ushbu jarayondagi barcha holatlarni tashkiliy jihatdan nazorat qilishdan iborat.

Investitsiya loyihalarini boshqarishda esa asosan rejalashtirish va tashkil etish hamda loyihaning 
samaradorligini aniqlash jarayonlari muhim hisoblanadi. Korxona yoki alohida xo‘jalik yurituvchi subyektlarda 
investitsiyalarni boshqarish qisqa muddatda kapital qo‘yilmalarni boshqarish va ularning foydaliligini nazorat 
qilish orqali korxonaning kelajakdagi istiqboliga bog‘liqdir. Bunda investitsiya jarayonlarini boshqarishning 
asosiy vazifalariga investitsion jarayonlarni rivojlantirish strategiyasini qayta ishlash kiritilib, bunda umumiy 
strategiya va tashqi iqtisodiy vositalarning bashorat hajmlari butun tizimda, shuningdek, investitsion faoliyatning 
barcha ko‘rsatkichlari uzoq muddatli davrda shakllantiriladi.

To‘g‘ridan-to‘g‘ri investitsiyalarni amalga oshirishdan maqsad korxona boshqaruvida ishtirok etishdir. Aytish 
mumkinki, mazkur ta’riflar faqatgina to‘g‘ridan-to‘g‘ri investitsiyalarning mohiyatini ochib beradi. Qayd etish joizki, 
investorlar mablag‘larini joylashtirishda, birinchi navbatda, o‘z maqsadlarini ko‘zda tutadiki, ular hamma vaqt 
umumiqtisodiy foydalilikka muvofiq kelmasligi mumkin; xorijiy investitsiyalar turli (mulkiy, nomulkiy, intellektual 
va h.k.) shakllarga ega mablag‘lar (resurslar)dan iboratligi ularning ikkinchi muhim xarakterli belgisidir; turli 
ko‘rinishdagi resurslar investitsiyalarga aylanishi uchun ularning sarflanishi (harakati)ni taqozo etishi kerak. 
Bunda investitsiyalanayotgan resurslar ma’lum bir maqsadga yo‘naltirilganlik xarakteriga ega bo‘lmog‘i lozim. 
Bu investitsiyalarga tegishli uchinchi muhim xarakterli belgidir; resurslar (mablag‘lar) sarflanishini taqozo 
etganda ular xarajatlar tarzida aks etadi.

Xorijiy olimlarning fikricha, “investitsiyalar bu — aktivlar egasining to‘liq yoki qisman nazorati ostida moddiy 
boylik yaratish maqsadida foydalanish uchun moddiy va nomoddiy boyliklarni bir mamlakatdan boshqasiga 
o‘tkazilishini anglatadi”. Bir qancha o‘zbek iqtisodchi olimlari, xususan, A. Vahabov, Sh. Xajibakiyev,  
N. Muminovlar investitsiyaning mazmun-mohiyati bo‘yicha quyidagi fikrlarni ilgari suradi: “investitsiyalar 
— foyda olish yoki ijobiy ijtimoiy samaraga erishish maqsadida tadbirkorlik obyektlariga va boshqa faoliyat 
turlariga qo‘yiladigan pul mablag‘lari, banklarning maqsadli omonatlari, aksiyalar, boshqa qimmatli qog‘ozlar, 

1	  https://lex.uz/uz/docs/-5841063

texnologiyalar, mashinalar, uskunalar, litsenziyalar, kreditlar, har qanday boshqa mol-mulk yoki mulkiy huquqlar, 
intellektual boyliklardir”.

Investitsiyalardan foydalanishning muhimligini ko‘rsatib berish, yaqin istiqboldagi yechimlarni asoslash 
va investitsiya siyosatini qayta ishlash; investitsiyalarni boshqarishning samarali axborot tizimini yaratish, 
boshqaruvning turli muqobil variantlarini asoslash muhim ahamiyatga ega. Bu bosqichda dastlabki tashqi va 
ichki ma’lumot manbalari shakllantiriladi, rivojlanishning asosiy parametrlari bo‘yicha monitoring tashkil qilinadi 
va shu asosida investitsiyalardan foydalaniladi, investitsion jarayonlarning turli jihatlari tahlil qilinadi.

Bizning fikrimizcha, davlat investitsion siyosatini amalga oshirish, tartibga solish va shakllantirish mas’uliyati, 
shuningdek, aniq xususiy investitsion jarayonlar infratuzilmasini rivojlantirish va ta’minotini tashkil etish asosida 
investitsion faoliyatni boshqarishning quyidagi standart funksiyalarini ham ko‘rib chiqish maqsadga muvofiqdir: 
tahlil va bashoratlashtirish; strategik, joriy va tezkor boshqaruv; faoliyatni nazorat qilish va tartibga solish. 
Boshqaruv subyektlari darajasida ushbu funksiyalar bir-biridan farqli ravishda amalga oshiriladi. Masalan, 
davlat darajasida investitsion faoliyat ijtimoiy-iqtisodiy va ilmiy-texnik rivojlanish sohalaridagi boshqaruvni o‘z 
ichiga oladi.

Shuningdek, davlat investitsiyalarini to‘g‘ridan-to‘g‘ri boshqarishni ham tashkil etadi. Davlat darajasida 
investitsiyalarni boshqarish jarayonining asosiy maqsadlari quyidagilardan iborat ekanini e’tiborga olishimiz 
darkor: investitsiyalash bo‘yicha qonunchilik chora-tadbirlarini ko‘rib chiqish; moliyaviy, pul-kredit va narx 
shakllanishi hamda amortizatsion siyosatlarni o‘tkazish; davlat me’yorlari va standartlariga amal qilinishini 
nazorat qilish; monopoliyaga qarshi chora-tadbirlar, davlat mulki obyektlarini xususiylashtirish hamda investitsiya 
loyihalarini ekspertiza qilish. Ushbu investitsiyalarni boshqarish funksiyalari barcha holatlarni inobatga olgan 
holda amalga oshiriladi. Biz yuqorida investitsiya jarayonlarini boshqarishning asosiy funksiyalariga to‘xtalib 
o‘tib, ushbu funksiyalarni turli nuqtayi nazardan tahlil qilib chiqdik. O‘z navbatida, hududlar miqyosida 
investitsiyalarni boshqarish funksiyalari bugungi kunda muhim ahamiyat kasb etadi, chunki har bir hududda 
investitsiyalarni samarali boshqarish jarayoni ushbu hududning iqtisodiy o‘sishiga ijobiy ta’sir etadi.

X U L O S A  V A  T A K L I F L A R
Raqamli texnologiyalar asosida investitsiya faoliyatini boshqarish zamonaviy iqtisodiyot sharoitida 

investitsiya jarayonlarining samaradorligini oshirish, risklarni kamaytirish va qaror qabul qilish sifatini 
yaxshilashning muhim omili hisoblanadi. Tadqiqot davomida investitsiya faoliyatini boshqarishda raqamli 
platformalar, katta ma’lumotlar (Big Data), sun’iy intellekt, blokcheyn va moliyaviy texnologiyalarning (FinTech) 
qo‘llanilishi investitsiya muhitining shaffofligini ta’minlashi va investorlar ishonchini mustahkamlashi aniqlangan.

Raqamli texnologiyalar investitsiya loyihalarini tanlash, baholash va monitoring qilish jarayonlarini 
avtomatlashtirish orqali vaqt va xarajatlarni sezilarli darajada qisqartirish imkonini beradi. Shu bilan birga, 
raqamli modellar asosida prognozlash va risklarni boshqarish mexanizmlarining joriy etilishi investitsiya 
portfellarining barqarorligini oshiradi. Tadqiqot natijalari shuni ko‘rsatadiki, raqamli yechimlardan foydalanish 
investitsiya resurslarini samarali taqsimlashga hamda kapital oqimlarini optimallashtirishga xizmat qiladi.

O‘zbekiston sharoitida investitsiya faoliyatini raqamlashtirish davlat va xususiy sektor o‘rtasidagi 
hamkorlikni mustahkamlash, investitsiya jarayonlarining ochiqligini oshirish hamda xalqaro investorlarga qulay 
muhit yaratishda muhim ahamiyat kasb etadi. Shu bilan birga, raqamli infratuzilmani rivojlantirish, kadrlar 
salohiyatini oshirish va axborot xavfsizligini ta’minlash investitsiya faoliyatini raqamli boshqarishning muhim 
shartlari sifatida namoyon bo‘lmoqda.

Umuman olganda, raqamli texnologiyalar asosida investitsiya faoliyatini boshqarish iqtisodiy o‘sishni 
jadallashtirish, innovatsion rivojlanishni qo‘llab-quvvatlash va milliy iqtisodiyotning raqobatbardoshligini 
oshirishda strategik ahamiyatga ega bo‘lib, ushbu yo‘nalishda tizimli islohotlarni davom ettirish zarur hisoblanadi.

